
Santiago de Compostela, outono 2026.- Reco-
llidas de sinaturas, cortes de estradas, barrica-
das, peches, folgas e enfrontamentos coa policía 
volvéronse habituais en cidades como Sagunto, 
Vigo, Ferrol, Bilbao, Xixón ou Puerto Real 
dende que en febreiro de 1983 se anunciara o 
peche de Altos Hornos del Mediterráneo. 

O Goberno socialista de Felipe González 
impulsaba en toda España unha durísima 
política de reconversión industrial no marco 
dunha profunda crise económica. Ás protestas 
da siderurxia sumaranse axiña as dos traballa-
dores do naval. Había que evitar a «morte» 
das súas cidades.

ENSAIO PIONEIRO E PREMIADO
Un novo ensaio analiza a fondo, por vez primei-
ra, aqueles días, baixo o título A siderurxia e 
o naval, en loita (Alvarellos Editora). A autora 
é a historiadora da Universidade de Santiago 
Jessica Nogueira Castro. O seu traballo recibiu, 
o pasado mes de maio en Vigo, o Premio de 
Ensaio da Fundación Sindical Edelmiro Otero 
Calvo, con sede en Vigo, dotado con 10.000 € e a 
publicación do libro.

JESSICA NOGUEIRA CASTRO (Costanza-Maside, 
1995) é graduada en Historia pola Universidade 
de Santiago (2017) e Mestrado Interuniversita-
rio en Historia Contemporánea (USC, 2018). Na 
actualidade é investigadora na mesma Universi-
dade.  As súas liñas de traballo xiran arredor da 
mobilización social, a acción colectiva e as prácti-
cas represivas dende a segunda metade do fran-
quismo ata a década de 1990.

A historiadora e investigadora da Universidade de 
Santiago Jessica Nogueira Castro é a autora de  
A siderurxia e o naval, en loita, un orixinal estudo 
que recibiu este ano en Vigo o Premio de Ensaio da 
Fundación Sindical Edelmiro Otero Calvo. A obra 
percorre e analiza as masivas protestas contra a 
primeira reconversión industrial do goberno socia-
lista, desenvolvida entre 1983 e 1985. 

